Kva ost vert eigentleg importert til Noreg
I følgje Prop. 62 S (2010–2011) er det årlege osteforbruket i Noreg om lag 72 000 tonn årleg.
· I 2010 vart det import om lag 9 600 tonn ost til Noreg, som tilsvarer om lag 13 % av det samla norske osteforbruket Dette er denne formelle osteimporten til Noreg innanfor tolltariffens kapitel 04.06. Det er denne osteimporten som er tema i denne gjennomgangen.
· Det er likevel viktig å vere merksam på at det òg vert innført store ostekvantum utanfor den formelle importen på HS 0406. Jordbruksverket at det årleg er eit kvantum på 4 600 tonn ost vert innført til Noreg gjennom grensehandelen, samt at  om lag 800 tonn ost kjem inn på pizza. Det er i tillegg ei rekkje andre tilverka produkt med innhald av ost som vert importert, men kva kvantum dette utgjer er det ikkje noko berekningar av Dermed  vert det innført totalt minst 15 000 tonn ost til Noreg inkludert den uformelle handelen.
· Det er gjensidig tollfri kvote på 4 500 tonn mellom EU og Noreg, og 7 200 tonn frå 1/1-2012.
· Den tollfrie ostekvoten som vil vere på 7 200 tonn er eit resultata av den nye  Artikkel 19 avtala (Prop. 62 S (2010–2011) er ratifisert og avtala trår i kraft 1/1-2012.  Kvota på 7 200 tonn tilsvarar 7,5 millionar tonn mjølk, som utgjer om lag 5 % av den samla norske mjølkeproduksjonen. Den utvida tollfrie kvota på 7 200 tonn ost vil aleine dekke 10 % av den samla norske osteforbruket.
Figur 1:

Norsk osteimport i volum etter år og tolldeklarering (Kjelde SLF) 
[image: image1.jpg]Tonn

12000

10000

5000

5000

4000

2000

2000

= Kvoteimport

2005 2008

= import &l ordinzer toll

2009 2010

= Utenlands bearbeiding





Figuren viser importutviklinga av ost for utvalde år. Som ein ser av figuren vart det i år 2010 importert 4 412 tonn ost på tollfrie kvota, 3 665 tonn vart importert til ordinær toll. I tillegg vart det innført 1 535 tonn på utanlandsk bearbeiding som i prinsippet skal vere gjort på norske råvarer.
Kven importerar Noreg ost frå – og kva ostetypar vert importert?

Den samla importen i 2010 var 9 600 tonn ost (HS:0406), til ein verdi av 493 millionar kroner. 95 prosent av all ost Noreg importerar har opphav i EU. Det største eksportlandet er Danmark med 4 100 tonn til ein importverdi på 220 millionar kroner. Over 75 prosent av volumet kjem frå Danmark, Frankrike og Tyskland.
Tabell 1.
Norsk import av ost i volum og verdi av ost etter  opphavsland  i år 2010
	Land
	Volum i tonn
	Verdi i 1000 kr.

	Danmark
	4 131,00
	220 456

	Frankrike
	1 691,70
	114 089

	Tyskland
	1 583,90
	40 162

	Italia
	892,6
	56 151

	Storbritannia
	554,9
	21 280

	Nederland
	313,6
	13 735

	Sverige
	134,7
	8 396

	Estland
	134,6
	4 609

	Spania
	73,8
	7 302

	Sveits
	43,2
	3 526

	Hellas
	28,7
	1 724

	USA
	14,5
	1 017

	Kypros
	5,5
	343

	Polen
	2,7
	73

	Belgia
	1,6
	48

	Litauen
	1,1
	40

	Slovakia
	1
	68

	Tsjekkia
	0,3
	50

	Austerrike
	0,1
	3 

	Bulgaria
	0,1
	4

	Slovenia

	0
	2

	Island
	0
	1

	
	
	

	 Totalt
	9 609,60
	493 100


Importen frå land som er kjent for framstilling av kvalitetsostar, med unntak av Frankrike,  er ikkje dei som dominerar importstatistikken.  Svært mykje av importen kjem frå dei store volumprodusentane Danmark og Tyskland, som i hovudsak eksporterar volumost til matindustri, storhushaldning og daglegvarehandelen.
Dersom ein splittar på ulike ostetypar, viser det mellom anna importen under varenummer 04069030 ”Fetaost og Fetaliknande ost” er det import frå Danmark som dominerar totalt. Det til trass for at Hellas har einerett på produktbetegnelsen ”Feta” i EU som verna geografisk opphavsbetegnelse under merkeordninga Beskytta Betegnelsar. Det vil seie at i EU er Arlas fetaost, produsert på kyramjølk, kalla Apetina. Likevel er importen av Feta frå Hellas, som er kvalitetsosten produsert på sau- og geitemjølk, berre importert med eit volum på 28 tonn i 2010. Medan importen frå Danmark, under dette varenummeret er 1800 tonn.  
Det vart vidare i 2010 importert  574 tonn revet ost (04062000) til Noreg, noko som må kunne kallast eit volumprodukt og ikkje eit spesial ost. Tilsvarande vart det importert 54 tonn Roqufort (04064001), 47 tonn Gorgonzola (04064005), 173 tonn Camembert (04069082), samt at under varenummer 04069091, der Parmesan ost er definert, vart det samla importert 220 tonn, derav 201 tonn frå Italia som truleg for det meste er Parmesan.  Det vil seie at det vart importert nesten 100 tonn meir ferdigriven ost til Noreg enn det samla importvolumet av Parmesan, Roquefort, Gorgonzola og  Camembert, og for den del Feta frå Hellas.
Er det kvalitetsostar og spesialostar som vert prioritert i den tollfrie kvota

Det er all grunn til å rekne med at det òg etter at den tollfrie kvota aukar til 7 200 tonn, vil importen av  ost til Noreg utanfor kvota til ordinærtoll framleis utgjere eit vesentleg volum, og moglegvis ikkje verte mindre enn dagens 3 500 tonn. 
Særskilt dyrare ostar, for til dømes Parmasan, Gorgonzola, Reblochon, Roquefort, Manchego med fleire, er kvalitetsostar i det øvre prissjikt i EU. Dermed utgjer tollsatsen på 20-28 kroner relativt mindre verdi på høgpris ostar enn for bulkostar, som først og fremst konkurrerar på pris og ikkje på særpreg og kvalitet. Det er lite problematisk for importør å betale ordinærtoll på ostar som allereie er i eit høgt prissjikt, fordi tollen utgjer høvesvis lite av importkostnaden samanlikna med rimelege volumostar som til dømes riven pizzaost. 
Det mest profitable for importør er difor å fylle opp tollfirekvotar med billig ost i store kvantum, og deretter betale toll på høgprisostar dersom dei også importerar det. Etterspurnaden og forbruket er langt mindre på spesialostar enn på volumostar, som er i eit langt meir prispressa varesegment i daglegvarehandelen. Til dømes er utsalsprisen per kilo Roquefort 20-24 £ (180-216 NOK) hjå supermarknadskjedene Tesco og ASDA i Storbritannia. Sameleis ligg dei originale parmesanostane  i prissjiktet 135 – 190 kr/kg. I ein av verdas mest kjøpesterke marknadar, som den norske er, er ikkje tollen på 27,15 på Roquefort eit stort hinder for omsetjing i den norske marknaden for både prisnivået og kjøpekrafta i Noreg er høgre enn i Storbritannia.  
Sum sumarium: 

Det er ikkje det norske tollvernet som er det store hindret for import av kvalitetsostar. Det er rikeleg med moglegheiter til  å importere kvalitetsostar, all den tid 13prosent av det norske osteforbruket er importert ost. Likevel er det ikkje sikkert det er etterspørsel i marknaden etter større volum av dyrare spesialostar i høgprissjiktet blant forbrukarane, enn det som vert tatt inn i dag. Det er Danmark dominerar eksporten i så stor grad, dersom det er spesialostar importørane søkjer å importere. Dersom det er større etterspørsel enn tilbod etter spesialostarer det er det fritt fram for å importere for daglegvarehandelen eller andre importagentar, enten innafor kvoptane eller til ordinær toll. Realitetane i dag er truleg at det i hovudsak er rimelege volumostar og EMV som vert importert og desse vert prioritert innafor tollfrikvota av eksportørar/importørar, fordi dette er ”best butikk”. Jamfør, at det er rom for å betale toll på dei dyre spesialostane, for her utgjer tollsatsen ein lite andel av importverdien, medan volumostane er i lågprissegmentet – iallfall ved import. 

Importen av billige bulkostar er ingen garanti for eit større mangfelde i  osteutvalet i norske butikkar, men det er ein garanti for at det reduserar etterspurnaden etter norsk mjølk til produksjon av norske volumostar, som slik vert pressa ut av billige volumostar frå langt større meieriføretak med storskalaproduksjon og eksportretta interesser, som Arla. Slik kan importkvotane brukas av importørar og kjeder til å endre maktforholda i den norske verdikjeda.

� Importvolumet frå Slovenia og Island var høvesvis 36 kg og 31 kg 





